
1. Իրավական ակտի անհրաժեշտությունը /նպատակը/

Որոշման նախագծի ընդունման նպատակն է անշարժ գույքի կադաստրի վարման առաջատար միջազգային փորձի ուսումնասիրության հիման վրա Հայաստանի Հանրապետությունում անշարժ գույքի կադաստրի համակարգի բարեփոխումների իրականացումը: 
1.1. կարգավորման հարաբերությունների ներկա վիճակը և առկա խնդիրները

Նախագծի նպատակն է հանդիսանում Հայաստանում անշարժ գույքի կադաստրի համակարգի հետագա զարգացումը, գործառույթների իրականացման որակի բարձրացումը և համակարգի գործունեության թափանցիկության ապահովումը, համակարգում կոռուպցիոն ռիսկերի նվազեցումն ու քաղաքացիների և իրավաբանական անձանց սպասարկման որակի բարձրացումը, որը հնարավոր չէ առանց համակարգում արմատական բարեփոխումների իրականացման: 

Բարեփոխումների հիմնական նպատակը և արդյունքը պետք է հանդիսանա համակարգի զարգացմանը խոչընդոտող գործոնների վերացումը և արդիական, զարգացող տեղեկատվական հասարակության նորանոր պահանջները բավարարելու ունակ` տեղեկատվական տեխնոլոգիաների կիրառման բարձր մակարդակով համակարգի ձևավորման համար համապատասխան իրավական և ինստիտուցիոնալ հիմքերի ձևավորումը, դրա կապակցությամբ առաջարկվող նախագծով կկարգավորվի առկա խնդիրները:

1.2. առկա խնդիրների առաջարկվող լուծումները
Ուսումնասիրելով Հայաստանում անշարժ գույքի կադաստրի համակարգի ներկա վիճակը և հիմք ընդունելով բարեփոխումների իրականացումից ակնկալվող արդյունքները, առաջարկվում է հավանություն տալ համակարգի բարեփոխմանն ուղղված միջոցառումների հայեցակարգին:  

2. Կարգավորման առարկան

Նշված որոշման նախագծի ընդունմամբ կկարգավորվի դրանում նշված հարաբերությունները` կոմիտեի գործառույթների իրականացման ընթացքում վարչարարության  բարելավումը, այդ թվում` այդ գործառույթներից օգտվող անձանց սպասարկման որակի բարձրացումը, գործառույթների իրականացման թափանցիկության և վերահսկելիության մակարդակի բարձրացումը, բյուրոկրատական քաշքշուկի առավելագույնս բացառումը:
Առկա աշխատանքային և նյութական ռեսուրսների օգտագործման օպտիմալացում և դրանց օգտագործման արդյունավետության բարձրացումը;
Կոմիտեին վերապահված գործառույթների իրականացման ընթացքում կոռուպցիոն ռիսկերի նվազեցումը: 
3. Իրավական ակտի կիրառման դեպքում ակնկալվող արդյունքը 

Իրավական ակտի կիրառման դեպքում, որպես ակնկալվող արդյունք կհամարվի պետական կառավարման մարմինների, քաղաքացիների ու իրավաբանական անձանց փոխհարաբերություններում, մեկ պատուհանի սկզբունքի գործնական իրագործման արդյունքներից, որևէ պետական գործառույթի իրականացման համար դիմող քաղաքացու կամ իրավաբանական անձի և գործառույթն իրականացնող պետական պաշտոնյայի անձնական շփումների առավելագույնս բացառումը:
ՀՀ կառավարությանն առընթեր անշարժ գույքի

կադաստրի պետական կոմիտեի նախագահ`  Ե.Զախարյան

